
				এই পাতাটির মুদ্রণ সংশোধন করা প্রয়োজন। 
আলেকজান্দারের স্থলপথে গৃহাভিমুখে যাত্ৰা ৩৩৫
হইবে। তৎপরে যাহাতে বহুসৈন্য উপবেশন করিতে পারে, এরূপ শকট নিৰ্ম্মাণের আদেশ প্ৰদান করিলেন। এই শকটগুলি শ্বেতবস্ত্ৰ ও চিত্ৰিত আচ্ছাদন দ্বারা পট মণ্ডপের ন্যায় সজ্জিত করিতে হইল। নৱপতি র্তাহার বন্ধুবৰ্গ ও কতিপয় মনোনীত শরীর রক্ষীর সহিত শোভাযাত্রার অগ্ৰে গমন করিতেছিলেন। সকলেরই মস্তক বিবিধ পুষ্পের মাল্যদামে শোভিত ছিল। শোভাযাত্রার সর্বাংশ হইতে সঙ্গীত ধ্বনি শ্রুত হইতেছিল—কোথাও বংশীরব কোথাও বীণাধবনি। শকটের উপর আরোহণ করিয়া পান ভোজন করিতে করিতে সৈন্যদল শোভাযাত্রার মধ্যে অগ্রসর হইতে লাগিল। তাহারা শকটগুলিকে যথা সাধ্য সুন্দরীরূপে সজ্জিত করিয়াছিল, চতুর্দিকে অত্যুৎকৃষ্ট নয়নরঞ্জন অস্ত্রগুলি বিলম্বিত করিয়া দিয়াছিল। রাজা স্বয়ং তঁাহার উৎসবের সঙ্গীদিগকে লইয়া একখানি রথে আরোহণ করিয়াছিলেন। রথখানি বহুসংখ্যক স্বর্ণ নিৰ্ম্মিত ক্ষুদ্র বৃহৎ পান পাত্রের ভারে প্রপীড়িত ছিল । সৈন্যদল সাত দিন ধরিয়া পান ভোজনোৎসবে মত্ত হইয়াছিল। এইরূপ মত্তাবস্থায় আক্রমণ করিবার জন্য যদি বিজিতদিগের কিঞ্চিম্মাত্র সাহস থাকিত তাহা হইলে আলেকজান্দারের সৈন্যদল সহজেই পরাভূত হইত। বলিতে কি, ৭ দিন পানোৎসবে ইহারা যেরূপ মত্ত হইয়াছিল তাহাতে মাত্ৰ এক সহস্ৰ সাহসী ব্যক্তি এই সমস্ত সৈন্যদলকে সহজেই বন্দী করিতে পারিত।
কিন্তু ভাগ্যদেবতা প্ৰত্যেক ঘটনাকেই জগতের চক্ষে যশঃশালী ও মূল্যবান করিয়া তুলে—তাই এই নিন্দিত সামরিক কলঙ্কও কীৰ্ত্তিতে পরিণত হইল। যে জাতি সম্পূর্ণরূপে বিজিত হয় নাই, তাহদের মধ্য দিয়া তঁহার মদোন্মত্ত সৈন্যগণ নিরাপদে গমনাগমন করিল, বৰ্ব্বারগণের নিকট ভীরুর কাৰ্য্য সম্পূর্ণ দুঃসাহসের কাৰ্য্য বলিয়া পরিণত

